
 

Polasaí Dáileadh Leighis 2022 
 

Réamhrá 
 

Tá Gaelscoil na Cruaiche tiomanta chun deá-shláinte agus aireachais pobal na scoile a chur chun 

cinn. Aithníonn Bord Bainistíochta Ghaelscoil na Cruaiche na dualgaisí atá aici chun sláinte agus 

sábháilteacht na bpáistí a chaomhnú agus iad i mbun gnáth-imeachtaí scoile, chomh maith lena 

dualgaisí d’fhoireann na scoile.Níl aon dualgas dleathach ag foireann na scoile leigheas a cháileadh. 

Is ar bhunús deonach a tharlaíonn sé. Tá na gnásanna atá leagtha amach sa pholasaí seo géilliúil le 

treorlínte an INTO, agus go háirithe iad siúd ón leabhrán ‘Managing Chronic Health Conditions in 

School’. 

 

Iarrann an Bord Bainistíochta ar thuismitheoirí/chaomhnóirí a chinntiú go gcuirfear an scoil ar an 

eolas, i scríbhinn, maidir le riocht sláinte ar bith a bheadh i gceist i dtaobh a gcuid páistí. Ba chóir an 

t-eolas seo a chur in iúl nuair a chláraítear an dalta nó láithreach nuair a deimhnítear an riocht 

sláinte. 

 

Cinntíonn an polasaí seo go bhfuil aird tugtha do pháistí a bhfuil riachtannas cógais orthu. Is ceann 

de bhunaidhmeanna na scoile, timpeallacht slán comhbhách, a chruthú do phobal iomlán na scoile. 

Tacaíonn an polasaí seo leis an sainmheon sin. 

Sén leigheas atá I gceist sa pholasaí seo ná buidéil leighis, taibléidí agus spréanna a thugtar ó bhéil 

agus instealladh uathoibríoch (m.sh anapen) I gcásanna anaifiolacsas. 

 

 

Aidhmeanna  
 Seo a leanas aidhmeanna an pholasaí  

➢ Dualgasaí an Bhoird Bhainistíochta i leith Sláinte agus Slándála a chomhlíonadh,  

➢ Sláinte agus sábháilteacht daltaí a chaomhnú agus iad faoi chúram foirne scoile,  

➢ Treoracha agus cosaint a leagadh síos do mhúinteoirí atá toilteannach cógas a riaradh ar 

pháistí faoi theoir an Bhoird,  

➢ An scoil a chosaint ó dhlíthíocht. 

 

 

Sonraí Tábhachtacha  
Iarrann an Bord Bainistíochta ar thuismitheoirí/chaomhnóirí a chinntiú go gcuirfear an scoil ar an 

eolas, i scríbhinn, maidir le riocht sláinte ar bith a bheadh i gceist i dtaobh a gcuid páistí. Ba chóir an 

t-eolas seo a chur in iúl nuair a chláraítear an dalta nó láithreach nuair a deimhnítear an riocht 

sláinte. 

 

Ní choimeádfar agus ní dháilfear aon chógas leighis neamhúdaraithe sa scoil muna bhfuil siad 

leagtha amach ag dochtúir agus na foirmeach scoile cuí líonta. 



Munar féidir leis an dochtúir am dáileadh leighis a bheith lasmuigh d’am scoile ansin ba chóir don 

tuiste/chaomhnóir scríobh chuig an Bord Bainistíochtsa ag tabhairt údaráis dóibh ba(i)ll foirne a 

údarú chun an leigheas a dháileadh. Ba chóir go dtabharfadh an páiste an leigheas dó féin, má tá sé 

ar a chumas sin a dhéanamh, agus é faoi mhaoirseacht an duine fhásta údaraithe. 

 

Ní féidir le múinteoir leigheas a dháileadh gan cead a bheith faighte roimh ré ón mBord 

Bainistíochta. Ní féidir leigheas a dháileadh gan cead scríofa ó thuistí agus slánaíocht tugtha do 

Bhord Bainistíochta na scoile. 

 

Ní féidir leis an mBord Bainistíochta iachall a chur ar aon bhall foirne leigheas a dháileadh. Iarrfaidh 

an Bord Bainistíochta ar bhaill foirne oiriúnacha iad féin a chur chun cinn go deonach don chúram 

,tabharfaidh siad an t-údarás dóibh cógas leighis a dháileadh agus cuirfidh siad traenail cúi ar fáil 

dóibh, más gá. Tá sé de cheart ag an mBord Bainistíochta, tar éis dóibh plé a dhéanamh ar an gcás, 

an t-éileamh ó thuiste/chaomhnór maidir le leigheas a dháileadh a dhiúltú. (Féach Aguisín 1 & 3) 

 

Coiméadann an scoil liosta de pháistí a bhfuil ag fulaingt le riocht sláinte, an cógas ar oideas 

dochtúra atá ceadaithe ag an mBord do mhúinteoir é a riaradh agus eolas teagmhála 

tuismitheoirí/caomhnóirí chomh maith le uimhreacha éigeandála. Cinntíonn an scoil go bhfuil an 

liosta seo cruinn ag tús gach scoilbhliain agus cuirtear leis de réir mar a thugtar eolas nua dúinn. Má 

thagann aon athrú an an eolas atá tugtha ag tuismitheoirí/caomhnóirí dúinn, tá sé mar dhualgas 

orthu an athrú seo a chur in iúl dúinn. 

 

Ábhar an Pholasaí 

1. Gnásanna le leanacht ag tuismitheoirí go bhfuil daileadh leigheas 

uathu dá bpáiste 
 

• Ba chóir go seolfadh an tuismitheoir/caomhnóir, i scríbhinn, iarratas go dtí an Bord 

Bainistíochta ag lorg baill foirne a bheith údaraithe chun an cógas a thabhairt, nó chun 

monatóireacht a dhéanamh ar fhéin-ghlacadh an chógais más cuí. (féach Aguisín 1) 

• Tá sé de dhualgas freisin ar thuismitheoirí/chaomhnóirí slánaíocht a thabhairt don Bhord 

agus baill foirne údaraithe i dtaobh dliteanas ar bith a d'fhéadfadh a bheith i gceist maidir le 

cógas ar oideas dochtúra sa scoil. Cuirfidh an Bord árachóir na scoile ar an eolas dá réir sin. 

(féach Aguisín 3). 

• Caithfidh tuismitheoirí/caomhnóirí na doiciméid cuí a shíniú sula dtabharfar aon leaigheas 

d’fhoireann na scoile. 

• Caithfidh tuismitheoirí/caomhnóirí treoracha scríofa maidir le dáileadh an leighis, chomh 

maith le treoracha riaracháin agus stórála, a thabhairt don scoil nuair a thugann siad an 

leigheas don scoil. 

• Tá na tuismitheoirí/caomhnóirí freagrach as a chinntiú go dtugtar an leigheas do dhuine 

fásta freagrach sa scoil agus a chinntiú go mbíonn soláthar leighis ar fáil i gcónaí. 

• Go gcuirfear athruithe sa chógas ar oideas dochtúra (nó méid dáileoige) in iúl, i scríbhinn, 

láithreach don scoil le treoir soiléir nua i scríbhinn maidir leis an gcógas nua a riaradh agus a 

stóráil. 

• I gcásanna ina bhfuil páistí i mbaol báis ó bhreoiteacht, ba chóir do thuismitheoirí a chur in 

iúl, go soiléir i scríbhinn, cad ba chóir agus cad nár chóir a dhéanamh i gcás práinne áirithe, 

ag díriú ar a bhfuil mar bhaol don pháiste. 

• Caithfidh tuismitheoirí/caomhnóirí uimhreacha gutháin éigeandála a chur ar fáil don scoil 

ionas gur féidir teagmháil a dhéanamh leo i gcásanna éigeandála. 



• Tá sé de dhualgas ar thuimsitheoirí/caomhnóirí aon eolas nua maidir le sláinte an pháiste a 

chur ar aghaidh ag an mBord Bainistíochta agus foireann na scoile láithreach. 

• Is faoi fhreagracht na tuismitheoirí/caomhnóirí atá sé a chinnntiú go bhfuil an leigheas a 

thugtar feiliúnach agus dáta ceart air. Ba chóir do thuismitheoirí/caomhnóirí tuairisc a 

choinneáil le eolas maidir le aon leigheas a thugtar don scoil. Caithfidh 

tuismitheoirí/caomhnóirí a chinntiuú go gcoinnítear na huimhreacha éigeandála suas chun 

data. Tá sé faoi fhreagracht na dtuismitheoirí/caomhóirí an leigheas ar fad a bhailiú ón scoil 

ag deireadh na scoilbhliana. 

 

 

2. Gnásanna le leanacht ag an mBord Bainistíochta  
• Is féidir leis an mBord, tar éis machnamh a dhéanamh air, baill foirne a údarú le cógas a 

riaradh do dhalta, nó le monatóireacht a dhéanamh ar fhéin-ghlacadh an dalta féin más cuí 

agus coiméadfar taifead den cinneadh sin i nótaí an Bhoird.  

• Socróidh an Bhord go gcuirfear taispeántas ó chleachtóir leigheas oillte ar fáil do mhúinteoirí 

ar chonas an leigheas a thabhairt. Is féidir le tuismitheoirí/caomhnóirí a chleachtóir 

leaigheas oillte a shocrú chun na múinteoirí a chur ar an eolas faoin leigheas, mas mian leo. 

• Má réitíonn an Bord an taispeántas do na múinteoirí, caithfidh na tuismitheoirí/caomhnóirí 

litir ó dhochtúir teaghlaigh an pháiste a chur ar fáil don mBord le sonraí maidir le riachtanaisí 

leighis agus cogas an pháiste. 

• Cinnteoidh an Bord go bhfuil slánaíocht ar fáil ó na tuismitheoirí/caomhnóirí maidir le 

dliteanas ar bith a d’fhéadfadh a bheith i gceist maidir le riaradh cógais.  

• Ba chóir don Bhord an t-eolas cuí a chur ar fáil d’árachóirí na scoile gan mhoill.  

• Ba chóir don Bhord socruithe cuí a dhéanamh chun cógas a stóráil; ba chóir freisin socruithe 

a dhéanamh chun na nósanna imeachta a chur i bhfeidhm sa chás go mbíonn an ball foirne 

údaraithe as láthair. Coinneófar an leigheas in áiseanna stórala lárnach. Coinnítear an 

leigheas i gcaibinéad neamhghlasaithe in Oifig neamhghlasaithe mar atá molta ag Bursec 

International Ltd, comhlacht neamhspleách sláinte & slándála. 

• Cuirfidh an Bord Bainistíochta na tuismitheoirí/caomhnóirí ar an eolas maidir leis na baill 

foirne atá sásta leigheas a dháileadh dá bpáiste ag tús na scoilbhliana. 

• Cinnteoidh an Bord go bhfuil na daoine údaraithe oilte i gceart conas an cógas a riaradh. 

• Féin-ghlacadh Cógais: Ní ghlacann an Bord Bainsitíochta aon fhreagracht do pháistí a 

thógann leigheas iad féin ar scoil. Tá cead scríofa de dhíth ón mBord Bainistíochta ó 

thuismitheoirí/caomhnóirí go bhfuil gá le páiste leigheas a thógáil iad féin ar scoil. Agus an 

Bord ag ligint do pháistí leigheas a thógáil iad fein, ní ghlacann an Bord freagracht as. 

 

3. Freagrachtaí na mBaill Fóirne  
• Níor chóir riamh go mbeadh sé de dhualgas ar bhall foirne cógas a thabhairt do dhalta.  

• Leanfaidh na baill foirne nósanna imeachta atá leagtha síos sa litir ón dochtúir sa tuiscint go 

bhfuil sábháilteacht ag baint leis.  

• Ba chóir treoir scríofa maidir le riaradh an chógais a bheith ar fáil agus traenáil i riaradh an 

chógais ó thuismitheoirí/chaomhnóirí nó ó traenálái oillte eile;  

• Níor chóir cógas a riaradh gan cead speisialta a bheith faighte ón mBord Bainistíochta agus é 

a bheith taifeadtha i nótaí an chruinnithe.  

• Agus iad ag riaradh cógais do dhaltaí, ba chóir go mbeadh na baill foirne ag feidhmiú mar a 

dhéanfadh tuismitheoir/caomhnóir stuama díograiseach.  

• Ba chóir tuairisc scríofa a choiméad i dtaobh dáta agus am riartha.  

• Ba chóir fios a chur gan mhoill ar lucht leighis cáilithe nuair a tharlaíonn éigeandáil.  



• Ba chóir dul i dteagmháil leis na tuismitheoirí/caomhnóirí nuair a bhíonn fadhb nó éigeandáil 

i gceist. 

 

Éigeandáil  
I gcás éigeandála, níor chóir don fhoireann ach an méid is lú a dhéanamh chun freastal ar an dalta 

maidir le ró-anacair a mhaolú nó breis damáiste a sheachaint. Ba chóir fios a chur gan mhoill ar lucht 

leighis cáilithe nuair a tharlaíonn éigeandáil. 

Is gá do thuismitheoirí/chaomhnóirí an scoil a choiméad ar an eolas faoi athruithe le sonraí 

teagmhála ionas gur féidir leis an scoil teacht orthu i gcás práinne. 

Sa chás nach bhfuil aon chógas ar fáil, agus nuair is gá cúram cógais, is féidir le ball foirne réamh-

shocruithe an páiste a thabhairt chuig an dochtúir áitiúl nó an tAonad Timpistí agus Éigeandála. 

Cuirfear glaoch ar na tuismitheoirí/caomhnóirí ag an am céanna. 

Caithfidh tuismitheoirí/caomhnóirí glacadh leis na coimmíollacha thuas agus a chinntiú go ndéanfar 

gach iarracht tacú leis an mBord Bainistíochta agus na múinteoirí ionas go gcuirfear aire mhaith 

sláinte ar fáil dá bpáiste i nGaelscoil na Cruaiche. 

 

Bosca Garchabhair 
•Coiméadtar bosca garchabhrach i ngach seomra ranga agus sa seomra fóirne. Comhlíonann an 

bhosca seo na rialacha atá leagtha síos ag an Údaráis Sláinte agus Sábháilteachta agus tá siad líonta 

gach téarma nó nuair is gá. Téann bosca garchabhrach taistil le ranganna a théann amach ó láthair 

na scoile ar thurais. Ba chóir freisin go dtógfar cógais a bhaineann le pásite faoi leith amach ar 

thuras. Tá treoirlínte maidir le Garchabhair inár bPolasaí Sláinte & Sabháilte. 

 

Critéir Ráthúlachta  
• Go bhfuilimid ag cloí le dlíthe Sláinte agus Slándála.  

• Go bhfuil timpeallacht slán comhbhách á chruthú do na páistí.  

• Aischothú dearfach ó mhúinteoirí, ó thuismitheoirí/chaomhnóirí agus ó dhaltaí. 

 

 

Clár ama Athbhreithnithe  
Déanfar athbhreithniú ar an bpolasaí go rialta nó ar chlárú do pháiste le ríocht sláinte suntasach nó 

má tharlaíonn aon eachtra éigeandála a léiríonn gur gá athruithe a dhéanamh sa pholasaí. 

 

Síniú:   Dáta: 5/5/2022 

Cathaoirleach an Bhord Bainistíochta 

Síniú:   Dáta: 5/5/2022 

Príomhoide 


